
Forvaltar si tilråding 

Olav Elling Gausdal får med dette dispensasjon for helikoptertransport til Gomsdalen i 
Geirangerfjorden, Stranda kommune. Dispensasjonen er gitt i medhald av Forskrift om 
vern av Geiranger-Herdalen landskapsvernområde §3, 5.3 f. Det blir gitt løyve til ein tur, 
gyldig frå og med 1. juli og ut året 2022. Løyvet er knytt til Olav Elling Gausdal, som er 
ansvarleg for at vilkåra blir overhaldne. 
Løyvet blir gitt med desse vilkåra: 
 
1. Løyvet er kun knytt til transport av maskin og material som nyttast i tråd med 
verneforskrift. 
2.Transporten skal utførast på kvardag.  
3. Verneområdeforvaltar skal ha melding (tlf, sms el epost) før flyging. 
4. Dispensasjonen må takast med ved flyging, og visast ved ev kontroll. 
 
 
Klagerett 
Vedtaket kan klagast på av ein part eller annan med rettsleg klageinteresse, jf 
Forvaltingslova §28. 
Frist for klage er tre veker etter at vedtaket er motteke. Klagen stilast til 
Miljødirektoratet, men 
sendast til Verneområdestyret for Geiranger-Herdalen. Skjema for klage: 
www.statsforvaltaren.no/FvlKlageMR. 
 
 
 
 
 

http://www.statsforvaltaren.no/FvlKlageMR


Søknaden 
Olav Elling Gausdal, grunneigar i Gomsdalen, søkjer (i epost av 26.november 2021) 
om løyve til nyttetransport til garden i Geirangerfjorden sommaren 2022 . 
Formålet er å flyge ut ei ny slåmaskin, diverse materiell til vedlikehald, med meir.  
Gausdal ser for seg om muleg å  samordne transport med Storfjordens Venner, 
fortrinnsvis i juni/juli. 
 

 
Naturmangfoldlova og verneforskrifta 
Søknaden blir vurdert etter 
- Verneforskrifta for landskapsvernområdet Geiranger-Herdalen av 8.10.2004 
- Forvaltningsplanen for Vestnorsk fjordlandskap, delområde Geirangerfjorden av 
16.12.2008 
- Naturmangfoldlova av 1.7.2009 
 
Føremåla med opprettinga av Geiranger-Herdalen landskapsvernområde er å ta vare 
på 
- eit særprega og vakkert fjord- og fjellandskap med eit rikt og variert plante- og fugleliv, 
- viktige kulturlandskap der fjordgardar, setermiljø og kulturminne utgjer ein vesentleg 
del av landskapet sin eigenart, og 
- geologiske forekomstar og landskapsformer. 
 
Prinsippa i naturmangfoldlova §§8-12 skal takast med i vurderinga. 
 
Vurdering av saka 
Etter §3 5.1 i verneforskrifta er motorferdsel på land og i vatn forbode i Geiranger - 
Herdalen landskapsvernområde, med dette og landing med luftfartøy. Gomsdalen ligg i 
den mest restriktive sona av landskapsvernet, der motorferdsel bør unngåast. 
Forvaltingsstyremakta kan etter §3,5.3 (e og f) likevel gi løyve til helikoptertransport av 
«varer inn til hytter og stølar» og «materialar og utstyr til vedlikehald og byggearbeid på 
anlegg, bygningar, klopper,ol». 
Søknader om helikopterhiv blir behandla strengt, og må haldast på eit 
minimumnivå. Dersom tal helikopterturar kan reduserast, skal dette gjerast.  
Forvaltningsplanen seier og at motorferdsel skal unngå søndagar og heilagdagar, samt 
fellesferiar. 
 
Vurdering i forhold til Naturmangfoldlova §§8-12: 
§8 Kunnskapsgrunnlaget og §9 Føre- var-prinsippet: 
Søknaden er vurdert opp mot funn i Naturbase, GISlink, Artsdatabanken og «Anbefalte 
hensynssoner for sårbare arter av fugl» (Multiconsult 2018). Det omsøkte tidsrommet 
juni/juli er på grensa ifht  mest sårbar tid for fugl og dyr, og 1.juli blir difor sett som 
første flygedato i dette løyvet. Så lenge motorferdsla nyttar løyvet etter 1.juli, synest 
forstyrringa for sårbare verneverdiar å vere akseptabel. Søkjar rådast til å velje seinast 
muleg tidspunkt for flyging, då risikoen for forstyrring blir mindre utover året.  
§§10 og 12 Økosystemtilnærming og samla belastning og Beste tilgjengelege 
teknikk/metode: Vi har ikkje registrert mange andre søknader om dispensasjon i dette 
området for 2022, og den samla påkjenninga vil vere relativt lita. Det er likevel 
naudsynt å minimalisere tal turar til det høgst nødvendige. 
Helikoptertransport blir ofte rekna som det mest realistiske alternativet for frakt av svært 
tungt utstyr til setrer, hytter og fjellgardar i området. Søkjar har ikkje andre alternativ i 
dette tilfellet, då det er snakk om slåmaskin til gards, lokalisert om lag 600 meter over 
fjorden. Vedlikehald av hus og kulturlandskap er eit formål i tråd med verneforskriftene, 



og Gomsdal søkjer om kun ein tur.  
§11 Kostnader ved miljøforringelse er lite aktuelt. 
 
Konklusjon 
Søknaden blir innvilga, slik at søkjar får nytte helikopterdispensasjonen til ein tur/retur 
til Gomsdalen i 2022. Løyvet blir avgrensa til frå og med 1.juli, men må gjerne nyttast 
seinare på året (føre-var-prinsippet).  
Løyvet blir gitt på vilkår som minimaliserer eventuelle negative virkningar på 
verneverdiane. 
Denne dispensasjonen fritar ikkje søkjar frå å klarere motorferdsla med Stranda 
kommune og aktuelle grunneigarar. 
Sidan søknaden gjeld transport av material innanfor landskapsvernområdet, minner 
forvaltninga som vanleg om at eventuelt arbeid utanom reint vedlikehald krev 
godkjenning frå verneområdestyret. 
 


